
 “Festa tat-tieġ għall-popli kollha”

TALB TAL-FIDILI
Ċelebrant

Ħuti għeżież, ejjew nagħrfu bis-sempliċità u l-umiltà l-limiti tagħna u nitolbu lil Alla Missierna biex jagħtina l-grazzja tiegħu.

Intenzjonijiet
1. Għall-mexxejja tal-Knisja, biex jgħixu bil-verità l-Vanġelu li huma obbligati jgħallmu bil-kelma. Nitolbu...

2. Għall-mexxejja tal-popli, biex ma jqisux il-ħidma tagħhom bħala privileġġ imma bħala servizz għall-ġid ta’ kulħadd. Nitolbu...

3. Għaż-żgħażagħ, biex jagħrfu jużaw l-intelliġenza tagħhom ħalli ma jimxux wara l-idoli li tippreżentalhom is-soċjetà, imma wara Kristu li hu l-uniku Mgħallem u Mexxej. Nitolbu...

4. Għalina lkoll biex ma naqgħux fit-tentazzjoni li ngħidu mod u ngħixu mod ieħor. Nitolbu...

Ċelebrant

O Alla Ħallieq u Missier ta’ kulħadd, agħtina d-dawl tal-Ispirtu qaddis tiegħek biex ħadd minna ma jitkabbar u jieħu għalih il-glorja tiegħek, imma filwaqt li nagħrfu f’kull bniedem id-dinjità ta’ Iben, insiru bil-fatti u mhux biss bil-kliem, dixxipli tal-uniku Mgħallem tagħna Ġesù Kristu sidna li jgħix u jsaltan għal dejjem ta’ dejjem.

